
________________________________________________________________________________________ 

 بسم الله الرحمن الرحيم     
دُُ ًْ ًََُُُفٌََُُُُْٕانكَُُقَُهَُخَُُانَّرُِ٘للُُِانحَ َُُّْٔظَّ ٌَُعََُُْالُُِقَُهَُخَُ،ُ يَُكََُُُٔا لََجُُُ،ُّْسَّ انصَّ انعَّلََؤَُُُ دٍَُُٔ ًَّ انَّرُُِ٘عَهََُٗثَُِِّٛاَُيُحَ

ُاندُِّظَُ ٍٍََُّ ًَُعََُُُٔٚ عَهَُٗ،ُّْظَّ َُُِّٔ ُُِّآنِ صَحْثِ ٍُْعًَُُِجُْأََُُٔ اُ،ٛ  تعَْدُُُايََّ

ИСЛОМ ДИНИДА АТРОФ-МУҲИТНИ АСРАШГА ЭЪТИБОР  

Муҳтарам жамоат! Табиат – Аллоҳ таолонинг улкан неъматларидан биридир. 

У Зот бизга атроф-муҳитни озода сақлашни, муҳофаза қилишни, 

ифлослантирмасликни буюрган. Аллоҳ таоло бизнинг бахтиѐр, қулай яшашимиз 

учун тайѐрлаб, жиҳозлаб берган бу сайѐрани ифлослантирмаслигимиз, унда 

бузғунчилик қилмаслигимиз ѐки унга нисбатан ѐмон муомалада бўлмаслигимиз 

лозим. Акс ҳолда ердаги бузғунчилик, табиатни асрамаслик даҳшатли 

фалокатларга олиб келади. Дарҳақиқат, бугунги кунда сайѐрамизда бўлаѐтган 

кўплаб фалокатларни кўриб турибмиз. Масалан, сувларнинг ифлосланиши, 

ҳароратнинг кўтарилиши, атмосферага турли заҳарли газларнинг кўп миқдорда 

чиқарилиши ва ҳоказо. Олдинлари бу каби нохуш олатлар кузатилмаган эди. 

Аллоҳ таоло Қуръони Каримда шундай марҳамат қилади: 

ىُُْ ُٓ هُٕاُنعَهََّ ًِ ىُْتعَْطَُانَّرُِ٘عَ ُٓ ْٚدُِ٘انَُّاضُِنِٛرُِٚقَ اُكَعَثدَُْأَ ًَ انْثحَْسُِتِ َٔ ُ سَُانْفعََادُُفُِٙانْثسَِّ َٓ ظَ

ٌَُ  ُٚسَْجِعُٕ
яъни: “Одамларнинг қилмишлари туфайли қуруқлик ва денгизда 

бузғунчилик пайдо бўлди. Бу уларнинг (ўз қилмишларидан) қайтишлари 

учун қилган баъзи (ѐмон) ишлари (жазоси)ни уларга тоттириш учундир” 
(Рум сураси 30-оят). 

Яъни қаҳатчилик, қурғоқчилик, зироат ва тижоратдан бараканинг кетиши, 

турли касалликларнинг тарқалиши ҳамда ўт, сув балоси каби офатлар 

одамларнинг қилмишларига яраша жазо ҳисобланиб, шу билан бирга, уларни 

огоҳлантириш учундир. 

Набий саллаллоҳу алайҳи васаллам пайғамбар этиб юборилган давр инсоният 

ақлини жоҳилият тушунчалари эгаллаган эди. Одамлар ҳайвонларга қийматсиз, 

ҳис-туйғусиз махлуқлар деб қарашарди. Лекин Набий саллаллоҳу алайҳи 

васаллам мўминларни ўша ҳайвонларга эътиборли бўлишга чақирдилар, шунга 

буюрдилар. Шунинг учун ҳам Пайғамбаримиз ҳақли равишда оламларга раҳмат 

дея мадҳ этилганлар.  

Расули акрам алаҳиссалом Ўзларининг муборак ҳадисларида шундай 

марҳамат қилганлар:  

ُانْجُٕ﴿ ُٚحُِةُّ ادٌ َٕ ُانْكَسَوَ،ُجَ ُٚحُِةُّ ُكَسِٚىٌ ُانَُّظَافحََ، ُانطَِّّٛةَ،َُظَِٛفٌُٚحُِةُّ ُطَِّٛةٌُٚحُِةُّ ُاللهَ ٌَّ ُالِإهَامُ ُ)رَوَاه ُُ﴾دَُإِ

ُ)  – яъни: “Албатта, Аллоҳ хушҳолдир – хушҳолликни севади, покизадирالت زِْهِذِيُّ

покизаликни севади, карамлидир – карамлиликни севади, ўта сахийдир – ўта 

сахийликни севади” (Имом Термизий ривоятлари). 
Дарҳақиқат, Набий саллаллоҳу алайиҳи васаллам бизга йўлларни, кўчаларни 

озода тутиш, йўлдан азият берувчи нарсаларни олиб ташлашга буюриб, бу иш 

садақанинг бир тури эканлигини таъкидлаганлар. Пайғамбаримиз саллаллоҳу 

алайҳи васаллам шундай деганлар:  

الِإهَام ُالب خَارِيُُّ)ُ﴾حٌُقَُدَُصَُُقُُِْٚسُِانطٍَُُُُِّٖعَُذَُحُُالَُاطَُيَُإَُُِٔ﴿ ُ(رَوَاهُ 
яъни: “Йўлдан азият берувчи нарсанинг олиб ташлашингиз ҳам – садақадир” 

(Имом Бухорий ривоятлари). 

Йўлларни ифлос қилмаслик, унга чиқиндилар, пўчоқлар, ичимлик суви 

идишлари ва шуларга ўхшаш нарсаларни ташламаслик – динимизнинг талабидир. 

Зотан, бизнинг динимиз таълимотида поклик иймондан экани қатъий 

таъкидланган. Аллоҳ таоло ер юзини ислоҳ қилишга амр этган:    

دَُاّللُِ   ًَ ُزَحْ ٌَّ عاًُإِ ًَ طَ َٔ فاًُ ْٕ ادْعُُُِٕخَ َٔ اُ َٓ لاَُذفُْعِدُٔاُْفُِٙالزَْضُِتعَْدَُإصِْلَحَِ َُٔ ٍَ ُقسَِٚةٌُيِّ

ٍَُ حْعُِِٛ ًُ  ُانْ
яъни: “Ва ислоҳ қилингандан кейин ер юзида фасод қилманг ва Ундан 

қўрқиб тамаъ ила дуо қилинг. Албатта, Аллоҳнинг раҳмати яхшилик 

қилувчиларга яқиндир” (Аъроф сураси 56-оят). 

Муҳтарам жамоат! Пайғамбаримиз саллалоҳу алайҳи васаллам бир муборак 

ҳадиси шарифларидан бирида:  

ُالزضُُيعجدًأُطَٕٓزًا﴿ َٙ الإهَام ُُ﴾جُعِهدَُن ُ(ارُ زُ البَُ)رَوَاهُ 
яъни: “Мен учун ернинг ҳаммаси сажда қиладиган жой ва покловчи қилиб 

берилди” деганлар (Имом Баззор ривоятлари).  

Бу ҳадиси шарифда тупроқнинг поклигига, уни муҳофаза қилиш зарурлигига 

ажойиб тарзда ишора қилинмоқда. Чунки мўмин-мусулмон одам тупроқ устида 

намоз ўқийди. Шу боис уни ифлос қилмаслик лозимдир. 

Шунингдек, Набий саллаллоҳу алайҳи васаллам тинчлик пайтида ҳам, уруш 

асносида ҳам дарахтларни кесмасликни, ўрмонларни ѐқмасликни буюрганлар. Бу 

эса атроф муҳит муҳофазасига эътиборнинг юксак кўринишидир.  

Қолаверса, Қуръони каримда барча махлуқотлар Аллоҳга тасбеҳ, ҳамд 

айтишининг хабари берилган. Аллоҳ таоло шундай марҳамат қилади: 

ُذُُ   ِِ دَ ًْ ٚعَُثحُُِّتِحَ ءٍُإِلاَُّ ْٙ ٍُشَ إٌُِيِّ َٔ ُ ٍَّ ِٓ يٍَُفِٛ َٔ الزَْضُُ َٔ اخُُانعَّثْعُُ َٔ ا ًَ  عَثِّحُُنَُُّانعَّ

ُحَهًِٛاًُغَفُٕزاًُ ٌَ ُُكَا ىُْإََِّّ ُٓ ُذعَْثِٛحَ ٌَ ُٕٓ ذفَْقَ نـَكٍُِلاَُّ َُٔ 
яъни: “Унга етти осмону ер ва улардаги кимсалар тасбеҳ айтур. Унинг ҳамди 

ила тасбеҳ айтмаган ҳеч бир нарса йўқ. Лекин уларнинг тасбеҳини 

англамассизлар. Албатта, у ҳалийм ва сермағфират зотдир” (Исро сураси 44-

оят). 

Араб тилида тасбеҳ айтиш “Аллоҳни поклаб ѐд этиш” маъносини англатади. 

Ушбу ояти карима бутун борлиқ, барча мавжудот Аллоҳ таолони айбу нуқсондан 

поклаб тасбеҳ айтишини таъкидламоқда. Дарахтларни сабабсиз кесиш, экинларни 

пайхон қилиш, ер юзида ва сувда яшаѐтган жонзотларни қирилиб кетишига 

сабабчи бўлиш нафақат ер юзида бузғунчилик қилиш, қолаверса, Аллоҳ таолога 

тасбеҳ айтаѐтган махлуқотларни бехуда нобуд қилишга тенгдир.  

Муҳтарам жамоат! Қуръони Каримда бундан ўн тўрт аср олдин ўсимликлар 

зикр қилиниб, “карамли” дея васф этилган. Аллоҳ таоло шундай марҳамат қилган: 

اُإنَُِٗالْزَْضُِكَىُْأََثرَُْ  ْٔ نىَُْٚسََ َٔ جٍُكَسِٚىٍُأَ ْٔ ُشَ اُيٍُِكُمِّ َٓ  ُُُاَُفِٛ
яъни: “Улар ерга қарамайдиларми?! Биз унда гўзал навлардан қанчаларини 

ундириб қўйибмиз” (Шуаро сураси 7-оят). 

Аллоҳ таоло бошқа бир оятда бундай деган: 

جٍُكَسِٚىٍُُ ْٔ ُشَ اُيٍُِكُمِّ َٓ اءُِيَاءًُفأَََثرَُْاَُفِٛ ًَ ُانعَّ ٍَ أََصَنُْاَُيِ َُٔ 
яъни: “Ва осмондан сув тушириб, у билан ун(ер юзи)да турли гўзал ва 

фойдали жуфтларни ўстириб қўйдик” (Луқмон сураси 10-оят). 

Ушбу ояти каримада аввало, ўсимликлардаги гўзаллик ва фойдага ишора 

қилиняпти, қолаверса, улар жуфт бўлиши ҳам билдириб қўйилмоқда. Аллоҳнинг 

китобида ўн беш аср илгари зикр этилган бу ҳақиқатга замонавий илм-фан 

яқиндагина кашф қилди. Ҳар бир ўсимликда эркак ва урғочи хўжайралар бўлиб, 

улар бир-бири билан чатишгандагина мева ҳосил бўлиши энди тушуниб етилди. 

Ўсимликларни бундай қилиб яратишга фақат Аллоҳ таоло қодир.  

Бугунги кун инсонлари сувсизликдан, қурғоқчиликдан қийналмоқда. Озгина 

фикрлаб кўрсак, Набий саллаллоҳу алайҳи васаллам бугунги инсонлардан анча 

олдин сувни исроф қилмаслик ҳақида кўп таъкидлаганларини кўрамиз. У Зот 

алайҳиссалом таҳорат қилаѐтган буюк саҳобалардан бирини сувни исроф 

қилишдан қайтариб шундай деганлар:  

الِإهَام ُالب خَارِيُُّ)ُ﴾ازٍُسٍُجَََُُُُْٓٗهَُدَُعَُُُْكٌُُُُْإَُُِٔ﴿  (رَوَاهُ 
яъни: “Агар оқиб турган дарѐ лабида бўлсангиз ҳам, сувни исроф 

қилма!” (Имом Аҳмад ривоятлари).  

Абу Ҳурайра разияллоҳу анҳудан ривоят қилинган бошқа бир ҳадиси шарифда 

Расулуллоҳ саллаллоҳу алайҳи васаллам: “Бирортангиз оқмай турадиган, 

кейинчалик унда ғусл қиладиган сувга зинҳор бавл қилмасин”, деганлар (Имом 

Бухорий ривоятлари). 

Қуръони Каримда махлуқотларнинг аҳамияти таъкидланиб, улар ҳам биз каби 

уммат эканини эълон қилинган. Аллоҳ таоло Қуръони Каримда шундай марҳамат 

қилган: 

يَاُيٍُِدَآتَّحٍُفُِٙالَُ  َُٔ ءٍُثىَُّ ْٙ طُْاَُفُِٙانكِراَبُِيٍُِشَ اُفسََّ أيَُىٌُأيَْثاَنكُُىُيَّ ُإِلاَُّ ِّ ْٛ لاَُطَائسٍُِٚطَِٛسُُتِجَُاَحَ َٔ زْضُِ

ٌَُ ىُْٚحُْشَسُٔ ِٓ  إِنَُٗزَتِّ
яъни: “Ер юзидаги юрувчи ҳар бир жонзот ва икки қаноти ила учувчи қуш 

борки, ҳаммаси сиз каби умматлардир. Китобга ҳеч нарсани қўймай 

ѐзганмиз. Сўнгра Роббиларига жамланурлар”. 
Ҳар бир инсон мана шу оятда айтилганидек, ҳайвонларни алоҳида уммат 

эканини ҳис қилса, уларга ѐмон муомала қилмайдиган, балки меҳр кўрсатадиган 

бўлади. 

Муҳтарам жамоат! Мавъизамиз давомида фарз намозлардан кейинги зикрлар 

ҳақида суҳбатлашамиз. Намоздан кейин ўқиладиган Оятал Курси ва зикрлар 

Пайғамбаримиз саллаллоҳу алайҳи васалламнинг бизга қилган тавсиялари бўлиб, 

мустаҳаб даражасидаги амаллардир. Уларга доимий амал қилиб юриш катта савоб 

ва ажрларга сабаб бўлади.  

Намоздан кейинги тасбеҳлар. Намоздан кейинги тасбеҳлар ҳақида 

Пайғамбаримиз саллаллоҳу алайҳи васаллам қуйидагича марҳамат қилганлар: 

ُ﴿ٍُْ َُُظَثَّحَُُيَ ٍَُُثلَََثاًُصَلََجٍُُكُمُُِّدُتسَُُُاللَّ ثلَََثِٛ دََُُٔ ًِ حَ ََُُٔ ثلَََُُثلَََثاًُاللَّ ٍََُٔ كَثَّسَُُثِٛ ََُُٔ ٍَُُثلَََثاًُاللَّ ثلَََثِٛ ُذعِْعحٌَُُفَرهِْكََُُٔ

ٌَُ ذعِْعُٕ قاَلََُُٔ اؤََُُ ًَ ائحَُُِذَ ًِ ُُُإِلاَُُّإنََُُِّلاَُُانْ حْدَُُُِاللَّ هْكُُُنَُُُّنَُُُّشَسِٚكَُُلأََُُ ًُ نَُُُّانْ دَُُُٔ ًْ َُُٕانْحَ ُْ ءٍُُكُمُُِّعَهََُٗٔ ْٙ ُقدَِٚسٌُُشَ

ٌُُْخَطَاٚاَُُُِغُفِسَخُْ إِ  هسلن(ُالاهامُرواه)ُ﴾انْثحَْسُُِشَتدَُُِيِثمَُُْكَاَدََُُْٔ
яъни: “Ким ҳар намоздан кейин ўттиз уч марта “Субҳаналлоҳ”, ўттиз уч 

марта “Алҳамдулиллаҳ”, ўттиз уч марта “Аллоҳу акбар” деса, бу тўқсон 

тўққизта бўлади, юзинчисидаُ “Лаа илааҳа иллаллооҳу ваҳдаҳу лаа 

шарикалаҳу луҳул мулку ва лаҳул ҳамду ва ҳува ъала кулли шайъин қодир” 

деса, агарчи гуноҳлари денгиз кўпигича бўлса ҳам, кечирилади” (Имом Муслим 

ривоятлари). 

Намоздан кейин "Оятал Курсий" ўқиш. Пайғамбаримиз алайҳиссалом фарз 

намозлардан кейин "Оятал курсий"ни ўқишнинг фазилати ҳақида шундай 

дейдилар: 

﴿ ٍُْ كْرُٕتحَِ،ُانصَّلَجَُُِدُتسُُُِفُٙانْكُسْظُُِِّٙآٚحََُُقَسَأَُُيَ ًَ ٌَُُان حُُِفُٙكَا ُالاهامُرواه) ﴾ُالخُْسَُٖانصَّلَجَُُِإنَُِٗاللهُُِذِيَّ

 الطبزاني(.
яъни: “Ким ҳар бир фарз намозидан кейин Оятал Курсини ўқиса, кейинги намозгача 

Аллоҳ таолонинг зиммасида бўлади” (Имом Табароний ривоятлари). Бошқа ҳадиси 

шарифда шундай дейилади: 

﴿ ٍُْ َُعُُُّْنَىُُْيَكْرُٕتحٍَُُصَلََجٍُُكُمُُِّدُتسُُُِفُِٙانْكُسْظُُِِّٙآٚحََُُقَسَأَُُيَ ًْ ٍَُُْٚ ٌُُْإِلاَُُّانْجََُّحُُِدُخُٕلُُِيِ ٕخَُُأَ ًُ ُالاهامُرواه) ﴾َُٚ

 ائي(.النس
яъни: “Ким ҳар бир фарз намознинг ортидан Оятал Курсини ўқиса, уни жаннатга 

киришдан фақатгина ўлим тўсиб туради” (Имом Насоий ривоятлари). 

     Демак, намоздан кейинги зикру тасбеҳлар тилга осон бўлишига қарамай, Қиѐмат 

куни амаллар тарозусини тўлдириб, оғир босади. Бу – Аллоҳ таолонинг биз Ислом 

умматига берган катта имтиѐзи ва марҳаматидир! Диѐримизда қадимдан ушбу гўзал 

Набавий тавсияларга амал қилиб келинмоқда ва бунинг, баъзилар даъво қилгани каби 

шариатимизга зид келадиган жойи йўқ.  

Ҳозирги кунда сохта салафийлар ва бемазҳаблар томонидан “Оятал Курсий”ни ва 

намоздан кейинги зикрларни жамоат бўлиб адо этишимизни бидъат дейиш ҳолатлари 

учрамоқда. Бунга жавобан шуни маълум қиламизки, уламоларимиз ҳеч қачон Исломда 

бидъат бўлган ишга тарғиб қилмаганлар. Балки, асли шариатда машруъ бўлган амалга 

буюрганлар. Қолаверса, жамоат бўлиб зикр қилиш Пайғамбаримиз алайҳиссалом 

давриларида ҳам бор эди. Бунга жуда кўп ҳадиси шарифлар далолат қилади. Қуйида 

фақат биргина ҳадис шарифни келтириш билан кифояланамиз. Абу Ҳурайра разияллоҳу 

анҳудан ривоят қилинган ҳадиси шарифда Пайғамбаримиз алайҳисалом айтадилар:  

ُاللهَ،ُإلاَُّسُُكُُرُْوٌَُُُْٕٚقَُُطَُهَُاُجَُيَُ﴿ ٌَ ُُٓحَُُٔ َُٔكَُئُِلًَََُُانُُْىُُفَّرْ ُُٓغَُحُ،ُ حُْشَِٛرْ ُالاهامُالتزهذي(ُ)أخزجوُ﴾حًَُُُىُُانسَّ
яъни: “Қайси бир қавм Аллоҳни зикр қилиб ўтирсалар, албатта, уларни 

фаришталар қуршаб олади ва уларни раҳмат ўраб олади” (Имом Термизий 

ривоятлари). 

Аллоҳ таоло ҳолатимизни Ўзи ислоҳ қилиб, мўмин-мусулмонлар ўртасида турли 

ихтилофлар келтириб чиқарадиганлардан бўлиб қолишимиздан паноҳида асрасин. 

Омин!  

 
Муҳтарам имом-домла! Келаси жума маърузаси “Ижтимоий тармоқлардаги 

фирибгарлик ва алдовлардан огоҳ бўлинг!” мавзусида бўлади, иншааллоҳ. 


